
LESWINTSHWA 

SARS YI HLOHLOTELA VAHAKELAXIBALO KU FAYILA TANIHILESWI 

NGUVA YO FAYILA YI NGHENAKA EMASIKWINI MO HETELELA  

Tshwane, 22 Nhlangula 2026 - Vukorhokeri bya Xibalo bya Afrika-Dzonga 

(SARS) byi hlohlotela vahakelaxibalo lava nga riki va nkarhinyana lava nga na 

mitlheriso leyi kayiveleke ku fayila ku nga si pfala Nguva yo Fayila ya 2026 hi 

Ravuntlhanu leri, ti 23 Nhlangula 2026. 

Ku fika hi ti 30 Ndzati 2026, SARS yi endlile tiauto assessment eka mitlheriso yo tlula 

6.9 million, engetelo wa 20% eka lembe leri nga hundza. SARS yi tlhele yi 

ndlandlamuxa Auto Assessment eka vahakelaxibalo vo karhi va nkarhinyana ro 

sungula. Ku sukela hi ti1 Mawuwani ku fika ti 19 Nhlangula 2026, SARS yi hakerile 

mivuyiselo ya ntsengo wa R33 billion eka 3 143 675 wa vahakelaxibalo. Eka mivuyiselo 

leyi, 85% yi hakeriwile eka 72 wa tiawara, laha ku fikeleriweke ku tlula 3 million wa 

vahakelaxibalo.  

Eka Nguva yo Fayila ya 2026, SARS yi engeterile ntirhiso wa yona wa switiviwa swa 

vandla ra vunharhu, yi ndlandlamuxile Auto Asessment, no antswisa tipulatifomo ta 

eFiling. Yi tlhele yi kotisa vahakelaxibalo ku amukela switiviso swa nhlahluvo no 

rhumela matsalwa hi ku tirhisa WhatsApp, ku engetela chanele yin'wana yo burisana 

na SARS. 

Khomixinara wa SARS Dkd Johnstone Makhubu u te: "Ku ndlandlamuxa Auto 

Asessment swi kombisa leswi ntirhiso wa switiviwa wu nga tirhisiwaka ku antswa ku 

olovisa mbhurisano wa vahakelaxibalo na SARS.  Rivilo ro phurosesa mivuyiselo leyi 

nga enawini i endlelo ra nkoka ra vulawuri bya xibalo lebyi pfunaka."  

Miantswiso leyi yi ndlandlamuxa xikongomelo xa qhinga xa SARS ku hlohlotela 

vulandzelelanawu hi ntsakelo hi ku nyika vahakelaxibalo nhlamuselo na ntiyisiso 

mayelana na swiboho swa vona.  Xikongomelo i ku endla vulandzelelanawu byi olova 

na nkavulandzelelanawu hi vomu wu tika no durha. 



"Vulawuri bya xibalo byi famba ehenhla ko hlengeleta leswi kolotiwaka ku ya hi nawu. 

Ku hakela mivuyiselo leyi nga enawini hi ndlela ya vuswikoti swi na nkoka wo ringana 

eku seketeleni ka vahakelaxibalo eka mbangu wo tika no nyika ntiyisiso. Phurogireme 

ya hina yo endla ximodeni yi kongomise eka ku antswisa nhlengeleto na mivuyiselo ya 

mali lokohiletlhelo yi sirhelela xindzhuti xa sisiteme ya xibalo," ku vurile Khomixinara 

Makhubu. 

Ku Sale Siku Rin'we ro Fayila 

SARS yi hlohlotela vahakelaxibalo lava nga na mitlheriso leyi kayiveleke ku fayila 

sweswi handle ko yima ku ze ku fika siku ro hetelela. Mitlheriso yi nga rhumeriwa hi 

ku tirhisa SARS eFiling kumbe SARS MobiApp ku nga si fika siku ro pfala ra ti 23 

Nhlangula 2026. 

Rhumelo lowu hlweleke wa mitlheriso ya Xibalo Xa Malinghena ya Vanhu vona vini wu 

ta koka rinoko ra nxupulo wa vulawuri wa R250 ku ya eka R16 000, ku ya hi 

malinghena leyi hakerisiwaka xibalo ku fikela loko ntlheriso wu rhumeriwa. Xikweleti 

xa xibalo xi nga tlhela xi byarha mixupulo na ntswalo.  Vahakelaxibalo lava nga kotiki 

ku hakela hi ntalo va fanele va tihlanganisa na SARS hi xihatla ku burisana hi 

malulamiselo ma hakelo handle ko tshika swiboho swa vona swi nga ololoxiwangi. 

Khomixinara u khensile vahakelaxibalo lava fikeleleke swiboho swa vona swa Nguva 

yo Fayila no hlohlotela lava nga na mitlheriso leyi kayiveleke ku fayila nkarhi wo pfala 

wu nga se fika. 

"Muhakelaxibalo un'wana na un'wana loyi a landzelelaka u pfuna tiko ra hina ku tirha 

no hluvuka. Hi khensa mamiliyoni ya lava hetisiseke swiboho swa vona no hlohlotela 

lava ha faneleke ku fayila ku endla tano sweswi. Tipulatifomo ta hina ta dijitali ti kotisa 

vahakelaxibalo va hina ku fikelela swiboho swa vona handle ko endzela rhavi ra SARS, 

"ku vurile Khomixinara Makhubu. 

Mayelana na swivutiso, tihlanganise na SARSMedia@sars.gov.za. 

